
GOUVÈNÈ CUOMO ANONSE ELAJISMAN SÈVIS AMS NAN PATI LWÈS NEW YORK  

 

Ajan ipotekè rezidansyèl la espere kreye 249 nouvo djòb nan Elma 

 

Gouvènè Andrew M. Cuomo jodia te anonse ke AMS LLC, yon ajan ipotekè ki sèvi ipotèk rezidansyèl ki 

baze nan Depwe, New York, planifye pou elaji biznis li nan Elma, kreye 249 nouvo djòb la pou pwochen 

senk ane yo. AMS, ki te achte pa twò lontan de sa pa Seneca Mortgage Investments LP, aktyèlman 

genyen 270 anplwaye nan Depew e li pral envesti apeprè $7.3 milyon dola nan nouvo biwo Elma nan 

depans pou okipasyon batiman, renovasyon ak lòt depans kapital ki pral akomode konpayi aktyèl la ak 

pwojete kwasans pandan senk pwochen ane yo. Konpayi an te kalifye pou resevwa apeprè $1,5 milyon 

dola nan kredi fiskal eta a bay nan Pwogram Excelsior Eta New York an retou pou envestisman li 

pwopoze a ak angajman pou kreye djòb. 

 

“Priyorite nimewo en eta New York se pou kreye travay. Se poutèt sa a administrasyon mwen an ap 

travay pou fè New York vini pi konpetitif ak atire biznis ak envestisman,”te deklare Gouvènè Cuomo. 

“Ekspansyon sèvis AMS se yon lòt gwo etap nan retou pati lwès New York ak ranfòse prèv ke estrateji 

devlopman ekonomik nou an ap travay.”  

 

Renovasyon yon etablisman nan Elma apeprè 35,000 pye kare Jamison Business Park pral amelyore 

enfrastrikti ajan ipotèk AMS. Espas la, ki te orijinalman okipe pa Motorola e apre vin itilize pa yon gwo 

founisè pyès machin, te rete vid pandan plis pase senkan. AMS pral envesti nan avansman teknoloji ak 

nouvo founiti ak ekipman pou kreye yon pi bon anviwonman travay pou anplwaye aktyèl ak pwochen 

yo. Konpayi an antisipe ke lap okipe nouvo etablisman nan ete 2014. Anplis de sipò finansye nan men 

Devlopman Empire State, Ajans Devlopman Endistriyèl Konte Erie (ECIDA) te egalman akòde konpayi an 

$219,000 nan soulajman taks sou vant pou sipòte pwojè sa a. W ap jwenn foto etablisman disponib  la.  

 

“Nou kontan anpil avèk rekonpans ke Devlopman Empire State ofri nou e nap rete tann pou nou renove 

ak pèsonalize nouvo espas la pou estratejikman devlope biznis nou yo,” te deklare Ivan Kaufman, 

Prezidan Komite pou Seneca Mortgage Investment Trust, patnè jeneral Seneca Mortgage Investments. 

“Nou vle remèsye Gouvènè a ak ajans lokal ak eta yo ki te sipòte efò nou yo pou elaji nan lwès New 

York.”  

“Pwojè sa a enskri pafètman nan objektif kwasans rapid Konsèy Devlopman Ekonomik Rejyonal pati lwès 

New York ak ankouraje etidyan ki fenk gradye nan kolèj yo pou yo rete nan rejyon an lè nap ba yo travay 

ki byen peye la lakay “te ajoute Prezidan, PDG Komisyonè Devlopman Empire State, Kenneth Adams. 

“Nou fyè pou nou sipòte biznis kap grandi AMS ajan ipotekè ki kontribye nan ekonomi lokal la nan 

envesti nan New York ak kreye nouvo djòb.” 

 

Prezidan ak PGD Ajans Devlopman Endistriyèl Konte Erie, Steve Weathers, te deklare, “Patisipasyon 

ECIDA nan pèmèt ekspansyon AMS ak ogmante anplwa l nan preske 200 te fè yon gwo sans. $219,000 

nan diminisyon taks ajans nou an te apwouve an konbinezon avèk benefis taks Excelsior Eta New York 

pral lakoz nan kenbe travay, nouvo travay ak re-itilize espas yon ansyen izin manifakti. Patenarya sipò 

finansye a se yon gwo egzanp de kijan efò devlopman ekonomik lan ta dwe travay.”  

 

Egzekitif Konte Erie Mark Poloncarz te deklare, “Se pa yon bagay ki anòmal ankò lè konpayi yo angaje 

nouvo travay nan Konte Erie. Mendèv trè kalifye nou an ak espas a pri konpetitif bay zòn nou an yon 

avantaj ki atiran anpil pou konpayi yo kap chèche elaji la, e mwen felisite AMS Servicing, LLC paske li elaji 

nan Elma ak pote 249 nouvo djòb nan Konte Erie.” 

 

Senatè Patrick M. Gallivan te deklare, “Ekspansyon ajan ipotekè AMS se bòn nouvèl ak prèv ke efò nou 

yo pou atire envestisman entelijan ak kreye opòtinite nan 21yèm syèk la nan lwès New York ap travay. 

Mwen felisite AMS Servicing e mwen antisipe siksè kontinyèl yo.” 

 

Enfòmasyon sou AMS Servicing, LLC 

AMS Servicing, LLC gen syèj sosyal li nan Buffalo banlye Depew, NY, e li espesyalize nan bay kliyan yo 

aksè nan yon premye platfòm ak platfòm sèvis espesyal ki pral ede yo reponn a objektif ipotèk alontèm 

yo ak kreye solisyon sèvis prè alontèm. Antan ke yon sèvis ipotèk rezidansyèl ak ipotèk komèsyal ti 

balans, AMS konsantre sou kreye valè pou kliyan li yo, sa ki gen ladan kèk nan gwo bank nan peyi a ak 

fon envestisman. Anplis, AMS se yon founisè sèvis siperyè ipotèk pa defo. 

 

Enfòmasyon sou Seneca Mortgage Investments LP 

Seneca Mortgage Investments LP se yon konpayi envestisman imobilye ki dedye nan bay pi bon rezilta 

pou envestisè li yo ak moun kap prete yo. Syèj prensipal nan Vil New Yrok, Seneca Mortgage 

Investments, filyal li yo ak jesyonè ekstèn, Seneca Mortgage Management, bati pou yo ofri solisyon 

pèsonalize ak inove nan mache ipotèk rezidansyèl la. Chak konpayi te dirije pa yon ekip jesyon talan avèk 

ekspètiz sofistike ak eksperyans ki nesesè pou fòje patenarya estratejik ak delivre pou kliyan li yo, bay 

solisyon pèsonalize ak invoe pou sipòte mache a.  

